
 

 

 
 

 

ᐱᒻᒪᕆᐅᑎᓪᓗᓂ ᓂᕆᑎᑦᑎᖃᑦᑕᕐᓂᖅ ᑳᒃᑐᓂᑦ, ᐱᒻᒪᕆᐅᑦᑎᐅᕆᐊᖃᕆᕗᖅ ᓂᖀᑦ ᑐᓐᓂᖅᓴᖅᑕᐅᔪᑦ ᐊᑦᑕᕐᓇᓐᖏᒃᑲᓗᐊᕐᒪᖔᑦ 

ᑳᒃᑐᓄᑦ ᓂᕆᔭᐅᓂᐊᖅᑎᓪᓗᒋᑦ. ᑖᓐᓇ ᐊᑐᐊᒐᐅᔪᖅ ᒪᓕᓪᓗᒍ ᐊᑭᖃᓐᖏᑦᑐᓂᑦ ᓂᕿᓂᑦ ᑐᓂᓯᓂᐊᕈᕕᑦ ᐅᕝᕙᓘᓐᓃᑦ ᓂᕿᓂᑦ 

ᑐᓂᓯᕕᐅᒍᕕᑦ ᐊᑭᖃᓐᖏᑦᑐᓂᑦ. 

ᐃᖅᑲᐅᒪᓗᒍ ᑭᒃᑯᑐᐃᓐᓇᑦᑎᐊᑦ ᓂᕿᓕᕆᔪᑦ ᓇᒻᒥᓂᖅ ᑎᒥᒥᓂᒃ ᑲᒪᑦᑎᐊᕈᓐᓇᕆᐊᓕᒃ ᓴᓗᒪᓗᓂᓗ.  

 

ᐱᐅᓇᓱᒋᓐᖏᒃᑯᕕᐅ ᐃᒋᓪᓗᒍ! 

ᑐᓂᓯᔪᖅ: 

- ᑐᓂᓯᑦᑕᐃᓕᒋᑦ 

o ᓂᕿᓂᑦ ᖃᓂᓗᐊᖅᑐᑦ “ᐱᐅᔪᓐᓃᕐᕕᒃᓴᖓᓄᑦ” ᐅᕝᕙᓘᓐᓃᑦ ᖄᖏᐅᑎᓯᒪᒃᐸᑦ “ᐱᐅᔪᓐᓃᕐᕕᒃᓴᖓᓄᑦ”. 

o ᓂᖀᑦ ᐱᐅᔪᓐᓃᔭᑦᑐᑦ ᓲᕐᓗ ᓂᕐᔪᑎᖕᒦᓐᖔᖅᑐᑦ ᓂᕿᓪᓚᑦᑖᑦ, ᐃᒪᕐᒥᐅᑕᐃᑦ, ᒪᓐᓃᑦ, ᐃᒻᒧᓖᓪᓗ, ᐅᕝᕙᓘᓐᓃᑦ 

ᓴᓇᓯᒪᕙᒌᖅᑐᑦ ᓂᖀᑦ ᑖᒃᑯᓇᓐᖓ ᐃᓚᒃᓴᖃᖅᐸᑕ ᓲᕐᓗ ᐸᓚᐅᒑᖅ ᐃᑭᐊᖕᒥᓕᒃ, ᑮᔅ ᐱᕈᖅᑐᕕᓃᓪᓗ 

ᓰᕐᓇᓐᖏᑦᑐᑦ ᓴᓇᓯᒪᔪᑦ, ᑕᒫᓃᕐᕆᓂᑰᓗᑎᑦ ᐆᓇᕐᓂᐅᔪᒥᒃ “ᐊᑦᑕᕐᓇᕆᔭᐅᔪᒥᒃ” 4
o
C (40

o
F) ᐊᒻᒪᓗ  60

o
C(140

o
F)  

ᐊᑯᓐᓂᖏᓐᓂᒃ ᒪᕐᕉᒃ 2 ᐃᑲᕐᕌᒃ ᐅᖓᑖᓄᑦ. 

- ᐊᑐᕈᓐᓇᓪᓚᕆᒃᑯᕕᐅ, ᓱᕋᔭᑦᑐᑦ ᓂᖀᑦ ᐅᕙᓃᑎᑦᑕᐃᓕᒪᓗᒋᑦ “ᐊᑦᑕᕐᓇᕆᔭᐅᔪᒥᒃ” 4
o
C (40

o
F) ᐊᒻᒪᓗ 60

o
C(140

o
F) 

ᐊᑯᓐᓂᖏᓐᓂᒃ ᐅᓯᔭᐅᑎᓪᓗᒋᑦ. 

- ᓂᖀᑦ ᓄᐊᑕᐅᑎᓪᓗᒋᑦ ᑐᓐᓂᖅᓴᖅᑕᐅᑎᓪᓗᒋᓗ ᓇᐃᓈᖅᑐᒥᒃ ᑲᒪᒋᔭᐅᓗᑎᑦ 

- ᓂᖀᑦ ᑐᓐᓂᖅᓴᖅᑕᐅᓂᐊᖅᑐᑦ ᓴᓗᒪᔪᒥ ᒪᑐᓕᖕᒥ ᓂᕿᒃᓯᐅᑎᒥ ᐴᖃᑦᑎᐊᖅᑎᒃᐸᓪᓗᒋᑦ. 

 

ᑐᓂᔭᐅᔪᖅ: 

- ᐃᒪᐃᓕᖓᔪᓂᒃ ᐱᑦᑕᐅᓕᒋᑦ 

o ᓱᕈᔭᑦᑐᑦ ᓂᖀᑦ (ᓂᖀᑦ ᐃᒍᓇᔭᑦᑐᑦ, ᐱᐅᔪᓐᓃᔭᑦᑐᑦ ᓂᕆᔭᒃᓴᐅᔪᓐᓃᔭᑦᑐᓪᓘᓐᓃᑦ; ᓲᕐᓗ ᓂᕐᔪᑎᖕᒦᓐᖔᖅᑐᑦ 

ᓂᕿᓪᓚᑦᑖᑦ, ᐃᒪᕐᒥᐅᑕᐃᑦ, ᐃᒻᒧᓖᑦ) ᑕᒫᓂᕐᕆᔪᑦ ᐆᓇᕐᓂᕐᒥᒃ “ᐊᑦᑕᕐᓇᕆᔭᐅᔪᒥᒃ” ᑖᒃᑯᐊ ᐊᑯᓐᓂᖏᓐᓂᒃ 4
o
C 

(40
o
F) ᐊᒻᒪᓗ  60

o
C(140

o
C) ᐃᑲᕐᕌᒃ 2 ᐅᖓᑖᓄᑦ. 

o ᖃᑦᑖᕐᔪᖕᒦᑦᑐᑦ ᓂᖀᑦ ᐊᖏᕐᕋᒥ ᓴᓇᓯᒪᔪᑦ, ᐃᑎᖅᑎᖅᓯᒪᔪᑦ, ᒪᓐᖏᖅᑎᖅᓯᒪᔪᑦ, ᐸᐃᑉᐹᖓ ᖄᖔᖓᓂ 

ᐲᖅᓯᒪᒃᐸᑦ, ᐅᕝᕙᓘᓐᓃᑦ ᖄᖏᐅᑎᓯᒪᒃᐸᑦ ᐱᐅᔪᓐᓃᕐᕕᒃᓴᖓᓄᑦ. 

o ᖁᐊᒃᑯᕕᖕᒦᕆᐊᖃᓐᖏᑦᑐᑦ ᓂᖀᑦ (ᓂᖀᑦ ᓂᒡᓕᓇᖅᑐᒦᒋᐊᖃᓐᖏᑦᑐᑦ; ᓲᕐᓗ ᖃᑦᑖᕐᔪᖕᒦᑦᑐᑦ ᓂᖀᓪᓗ 

ᐸᓂᖅᑐᑦ) ᐴᖏᑦ ᒪᑐᓯᒪᑦᑎᐊᓐᖏᑦᑐᑦ ᐊᓕᓯᒪᓗᑎᑦ, ᐊᒻᒪᓐᓂᑰᓗᑎᑦ; ᑯᕕᓂᑰᓗᑎᑦ; ᖁᐱᕐᕈᓄᑦ 

ᐊᕕᓐᖓᕈᔪᓐᓄᓪᓗ ᓱᕋᒃᑎᓯᒪᖅᑰᔨᒃᐸᑦ.  

o ᒪᑐᖃᖅᑐᑦ ᐊᓕᒍᐃᓪᓘᓐᓃᑦ ᒪᑐᖏᑕ ᓯᒥᓯᒪᔪᒃᓯᐅᑎᖏᑦ ᐲᖅᓯᒪᒃᐸᑦ, ᒪᑐᖏᑦ ᖃᓱᖓᔪᑦ, ᓯᖁᒥᓯᒪᓂᖃᖅᐸᑦ, 

ᖃᖓᑕᖓᑉᐸᓘᓐᓃᑦ ᓯᒥᓯᒪᒋᐊᖃᕐᓂᖓ ᒪᑐᐅᑕ ᑕᒪᒃᑯᐊ ᐃᒋᓪᓗᒋᑦ. 

o ᓂᖀᑦ ᐱᐅᔪᓐᓃᖅᓯᒪᔪᑦ ᐃᒪᕐᒧᑦ, ᐃᑭᑦᑐᕕᓂᕐᒧᑦ, ᐳᔪᕐᒧᓪᓘᓐᓃᑦ, ᐊᓯᖏᓐᓄᓪᓗ.  

 

ᑐᑭᓯᒋᐊᒃᑲᓂᕈᓐᓇᖅᐳᑎᑦ ᐊᕙᑎᒥ ᐋᓐᓂᐊᖃᖅᑕᐃᓕᓂᕐᒥᒃ ᐱᓕᕆᔨᐅᔪᒧᑦ. 

ᐃᖃᓗᓐᓂ ᕿᑭᖅᑖᓗᖕᒥᓗ 

ᐅᖄᓚᐅᑖ: (867) 975-4817, (867) 975-4815   ᐅᕝᕙᓘᓐᓃᑦ   ᐅᖄᓚᐅᑖ: (867) 473-2639 

ᓱᑲᑦᑐᒃᑯᑦ : (867) 975-4833           ᓱᑲᑦᑐᒃᑯᑦ: (867) 473-2657 

 

ᕿᑎᕐᒥᐅᓂ       ᑭᕙᓪᓕᕐᒥ 

ᐅᖄᓚᐅᑖ:  (867) 983-4236     ᐅᖄᓚᐅᑖ: (867) 645-8273    

ᓱᑲᑦᑐᒃᑯᑦ:   (867) 983-4063     ᓱᑲᑦᑐᒃᑯᑦ: (867) 645-8274 

 

 

ᑐᑭᓯᒋᐊᕈᑎ 

ᑐᓂᕐᕈᓯᐊᕐᓂᕐᒥᒃ ᓂᕿᓂᑦ ᐊᑐᐊᒐᑦ 

 

 

 

 


